Проблем 1. РОБОТ

Во блиска иднина, роботите ќе транспортираат сендвичи на натпреварувачите на Балканската Олимпијада по Информатика. Роботот ги носи сите сендвичи на еден квадратен подавалник (послужувалник). За жал, патот од кујната до натпреварувачката сала е исполнет со разни пречки, и затоа роботот не може да носи подавалник со произволна големина. Ваша задача е да ја одредите големината на најголемиот можен подавалник што може да се користи за разнесување. 

Патот кој што треба да го помине роботот се состои од ходник со паралелни ѕидови и тој може да има само свртувања под агол од 90º. Ходникот започнува во насока на позитивниот дел од x-оската. Пречките се столбови, претставени како точки, и сите тие се меѓу ѕидовите на ходникот. За да може роботот да го помине патот, подавалникот не смее да ги удри столбовите или ѕидовите – тој може да ги "допре" нив со своите рабови. Роботот и неговиот подавалник се движат само со транслација во насока на x или y-оската. Претпоставете дека димензиите на роботот се помали од димензиите на подавалникот и дека роботот е секогаш целосно под подавалникот. Програмата треба да се вика ZAD1.EXE.
ВЛЕЗ: Во првата линија на датотеката ZAD1.DAT е целиот број m (1 ≤ m ≤ 30) што го претставува бројот на прави сегменти од ѕидовите. Во следните m+1 линии на влезната датотека се x и y координатите на сите точки на свртување (вклучувајќи ги и крајните точки) на "горните" ѕидови на ходникот, т.е. искршената линија чија почетна точка има поголема y координата. Слично, во следните m+1 линии се x и y координатите на сите точки на свртување (вклучувајќи ги и крајните точки) на "долните" ѕидови. Следната линија на влезната датотека го содржи целиот број n (0 ≤ n ≤ 100) што го претставува бројот на пречките. Во  следните n линии на влезната датотека се x и y координати на пречките. Сите координати се цели броеви со апсолутни вредности помали од 32001.   

ИЗЛЕЗ: Датотеката ZAD1.RES треба да содржи само еден цел број што ја претставува должината на страната на најголемиот подавалник што ги задоволува условите на проблемот. 

